
Mae’r llyfryn hwn

• Ar gyfer menywod beichiog, eu partneriaid a’u
teuluoedd.

• Yn rhoi gwybodaeth i’ch helpu i wneud dewisiadau
ynglŷn â’r modd y caiff curiadau calon eich baban eu
monitro yn ystod y cyfnod esgor.

• Yn rhoi gwybodaeth am y modd y mae meddygon a
bydwragedd yn monitro curiadau calon babanod yn
ystod y cyfnod esgor yn yr ysbyty.

• Wedi’i seilio ar ganllaw clinigol cenedlaethol a seilir
ar dystiolaeth ar Fonitro’r Ffetws yn Electronig.

Argymhellion ar gyfer arfer da yw canllawiau clinigol ac
maent yn bodoli i helpu cleifion a’u tîm gofal iechyd i
wneud y penderfyniadau cywir ynglŷ n â gofal iechyd.
Datblygir y canllawiau gan dimau o weithwyr iechyd
proffesiynol, cleifion a gwyddonwyr sy’n edrych ar y
dystiolaeth orau ynglÌn â gofal ar gyfer cyflwr penodol.

Addaswyd y cyngor yn y llyfryn hwn o ganllaw a luniwyd
gan Goleg Brenhinol yr Obstretyddion a’r Gynecolegwyr
(RCOG) ar ran y Sefydliad Cenedlaethol dros Ragoriaeth
Glinigol (NICE) ar gyfer yr NHS yng Nghymru a Lloegr.

Mae gan bawb yr hawl i dderbyn gwybodaeth lawn ac i
gymryd rhan yn y broses o wneud penderfyniadau ynglŷn
â gofal iechyd. Dylai staff gofal iechyd barchu a chymryd i
ystyriaeth ddymuniadau’r bobl sydd o dan eu gofal. Mae
canllawiau’n argymhellion ar gyfer arfer da. Gall fod
rhesymau da pam bod eich triniaeth yn wahanol i’r
argymhellion yn y llyfryn hwn, yn dibynnu ar eich
amgylchiadau a’ch dymuniadau personol. 

Mae’r Sefydliad Cenedlaethol dros Ragoriaeth Glinigol
(NICE) yn rhan o’r NHS. Mae’n cynhyrchu arweiniad ar
gyfer yr NHS a chleifion ar feddyginiaethau, ar offer
meddygol ac ar weithdrefnau clinigol a lle y dylid eu
defnyddio.

Os ewch i mewn i’r ysbyty i roi genedigaeth, cynigir
gwahanol archwiliadau i chi ac i’ch baban sydd heb ei eni.
Bydd hyn yn cynnwys gwrando ar guriad calon eich
baban, neu ei fonitro.

Mae’r mwyafrif o fabanod yn mynd drwy’r cyfnod esgor
heb anawsterau ond mae rhai nad ydynt yn ymdopi cystal.
Yn ystod cyfangiadau ni all gwaed fynd trwy’r brych mor
hawdd. Mae hyn yn normal ac mae’r mwyafrif o fabanod
yn ymdopi heb anawsterau. Os na fydd baban yn ymdopi’n
dda, efallai yr adlewyrchir hyn yng nghuriad ei galon.

Un o’r ffyrdd gorau o ganfod a yw eich baban yn cael
anawsterau yw gwrando ar guriad ei galon yn rheolaidd y
cyfnod esgor.  Monitro Calon y Ffetws yw’r enw ar hyn.

Gellir monitro curiad calon eich baban mewn sawl
gwahanol ffordd.  Esbonnir y rhain ar y tudalennau
canlynol.

Gellir mesur curiad calon eich baban naill ai bob hyn a
hyn (‘clustfeinio ysbeidiol’) neu’n barhaol (monitro’r
ffetws yn electronig). Cyn dechrau monitro bydd y
fydwraig neu’r meddyg yn gwrando ar guriad eich calon
yn ogystal â chalon eich baban i sicrhau ei bod yn gallu
gwahaniaethu rhwng y ddwy.

Clustfeinio ysbeidiol (â stethosgop Pinard neu
“Doppler” a ddelir â llaw)

Os ydych yn iach ac os ydych wedi cael beichiogrwydd
didrafferth dyma’r dull yr argymhellir ei ddefnyddio i
fonitro curiad calon eich baban yn ystod y cyfnod esgor.
Dylai hyn ddigwydd bob pymtheg munud ar ddechrau’r
cyfnod esgor, gan gynyddu i unwaith bob pum munud
(neu unwaith gyda phob cyfangiad) tua diwedd y cyfnod
esgor. 

Nid yw’r dystiolaeth ymchwil gyfredol yn ategu’r angen i
fonitro curiad calon eich baban gan ddefnyddio monitor
ffetws electronig pan fyddwch yn cyrraedd yr ysbyty.

Gellir clustfeinio’n ysbeidiol ar guriad calon y baban gan
ddefnyddio naill ai stethosgop Pinard, neu ‘Doppler’ a
ddelir â llaw. Mae stethosgop Pinard yn stethosgop ar ffurf
utgorn. Mae’n galluogi eich meddyg neu’ch bydwraig i
glywed curiad calon eich baban trwy’r abdomen (bola).
Mae’r ‘Doppler’ yn ddyfais fach a ddelir â llaw ac sy’n
edrych fel meicroffon. Pan gaiff ei gosod yn erbyn eich
abdomen mae’n eich galluogi chi, eich bydwraig a’ch
meddyg i wrando ar guriad calon eich baban gan
ddefnyddio Doppler USS.

Gyda monitro ysbeidiol, dim ond pan fydd rhywun yn
gwrando ar guriad calon eich baban y cyfyngir ar eich
gallu i symud o gwmpas. Ar adegau eraill byddwch yn
gallu sefyll i fyny a symud o amgylch.

Weithiau efallai y bydd eich bydwraig neu’ch meddyg yn
cynnig ac yn argymell monitro parhaol. Gall fod nifer o
resymau am hyn yn ymwneud â chi neu ag iechyd eich
baban. Dylech drafod y rhesymau dros ddefnyddio
monitro parhaol gyda’ch bydwraig a/neu’ch meddyg. Er
enghraifft:  

• Mae eich bydwraig neu’ch meddyg eisoes wedi
gwrando ar guriad calon eich baban gan ddefnyddio
stethosgop Pinard neu ‘Doppler’ ac mae’n meddwl
efallai nad yw eich baban yn ymdopi’n dda.

• Mae gennych broblem iechyd megis:

- Clefyd y Siwgr
- Haint
- Pre eclampsia (pwysau gwaed uchel)
- Problemau gyda’ch calon neu’ch arennau

• Ffactorau sy’n ymwneud â’ch beichiogrwydd
presennol neu â beichiogrwydd blaenorol megis:

- Mae eich beichiogrwydd wedi para am fwy na 42
o wythnosau

- Rydych yn cael Analgesia epidwral (meddyginiaeth
a chwistrellir i mewn i’ch cefn i leddfu poen)

- Rydych wedi bod yn gwaedu o’ch fagina yn ystod
neu cyn y cyfnod esgor

- Caiff yr enedigaeth ei hysgogi (dechrau’n
artiffisial) neu fe’i cryfheir â diferwr (ocsitocin)

- Rydych yn feichiog gydag efeilliaid neu dripledau
- Rydych wedi cael Toriad Cesaraidd o’r blaen
- Mae’ch baban yn fach neu’n gynamaserol
- Mae eich baban yn cael ei gyflwyno o chwith (yn

mynd i gael ei eni â’i ben ôl yn gyntaf )

Efallai y bydd gennych eich rhesymau eich hun dros gael
eich monitro’n barhaol.

Mae monitro parhaol yn cadw golwg ar guriad calon eich
baban yn ystod yr holl gyfnod esgor. Gwneir hyn trwy
ddefnyddio cyfarpar o’r enw monitor curiad calon ffetws
electronig sy’n cofnodi curiad calon eich baban.

Fel arfer defnyddir gwregysau elastig i ddal synwyryddion
yn erbyn eich abdomen. Mae’r synwyryddion hyn yn dod o
hyd i guriad calon eich baban ac fe’u cysylltir â’r monitor.

Mae’r monitor yn cofnodi curiad calon eich baban fel
patrwm ar stribed o bapur. Weithiau gelwir y stribed hwn o
bapur yn “olin” neu “CTG”.

Bydd eich bydwraig neu’ch meddyg yn darllen ac yn
dehongli’r olin i’w helpu i gael syniad o pa mor dda y mae
eich baban yn ymdopi â’r esgor. Mae’n arferol i batrwm
curiad y galon newid, er enghraifft, pan fydd eich baban yn
cysgu neu’n symud o amgylch.

Dylech ofyn i’ch bydwraig neu’ch meddyg os ydych am
iddo/iddi esbonio’r olin i chi.

Gall y ffaith eich bod ynghlwm wrth y monitor gyfyngu ar
eich gallu i symud o gwmpas. Er y gallai fod yn iawn i chi
sefyll i fyny neu eistedd i lawr, ni fydd yn bosibl i chi gael
bath neu symud o ystafell i ystafell. 

O bryd i’w gilydd efallai y cynigir ac yr argymhellir
Electrod Croen Pen y Ffetws (a elwir weithiau yn “glip”).
Dylid trafod y rhesymau dros wneud hyn gyda chi. Mae’r
electrod yn codi curiad calon eich baban yn uniongyrchiol.
Fe’i cysylltir â chroen pen eich baban trwy’r fagina ac yna
fe’i cysylltir â’r monitor.

Gall yr olin arwain eich bydwraig neu’ch meddyg i amau
nad yw eich baban yn ymdopi’n dda. Os digwydd hyn,
efallai y cymerir camau pellach. Gallai hyn gynnwys esgor
eich baban ar unwaith neu gynnal prawf pellach o’r enw
Samplu Gwaed y Ffetws.

O bryd i’w gilydd gall yr olin arwain eich bydwraig neu’ch
meddyg i amau nad yw’ch baban yn ymdopi’n dda ac
yntau’n iawn mewn gwirionedd. Gall samplu gwaed y
ffetws helpu i wneud y sefyllfa’n glir a thrwy hynny gallwch
osgoi cael Toriad Cesaraidd diangen. O’i gymharu â
defnyddio’r monitor ar ei ben ei hun, mae’n ffordd fwy
manwl gywir o ddarganfod sut mae eich baban yn ymdopi.

Er mwyn samplu gwaed y ffetws cymerir un neu ddau
ddiferyn o waed o groen pen eich baban (trwy eich fagina).
Profir y gwaed am lefelau ocsigen i ddangos os nad yw’ch
baban yn ymdopi’n dda â’r esgor. Gall y prawf gymryd
rhwng deg ac ugain munud.

Gall fod yna resymau pam nad yw samplu gwaed y ffetws
yn addas yn eich achos chi, er enghraifft os oes gennych rai
heintiau. Dylai eich bydwraig neu’ch meddyg drafod hyn
gyda chi.

Am wybodaeth bellach am fonitro’r ffetws, ac am bob
agwedd arall ar feichiogrwydd a genedigaeth, siaradwch
â’ch bydwraig neu’ch meddyg.

Mae gan bawb yr hawl i gael gwybodaeth lawn ac i gymryd
rhan yn y broses o wneud penderfyniadau ynglŷn â gofal
iechyd. Gallwch drafod y canllaw hwn gyda’ch bydwraig
neu’ch meddyg. Os oes gennych fynediad i’r rhyngrwyd ac
yr hoffech wybod mwy am enedigaeth, ymwelwch â
gwefan NHS Direct www.nhsdirect.nhs.uk  neu ffoniwch
NHS Direct ar 08 45 46 47. 

Beth sy’n
digwydd os
amheuir
bod
problem?

Gwybodaeth
bellach

Am wybodaeth bellach am NICE, y Rhaglen Canllawiau
Clinigol neu fersiynau eraill o’r canllaw hwn (gan gynnwys
ffynonellau tystiolaeth) gallwch ymweld â gwefan NICE ar
www.nice.org.uk. Gellir cael copïau llawn o ganllaw NICE
trwy ffonio 0870 1555 455, a dyfynnu cyfeirnod 23807.

I gael fersiynau eraill o’r Canllaw Clinigol gan gynnwys
ffynonellau tystiolaeth ar gyfer yr argymhellion yn y llyfryn
hwn cysylltwch ag Uned Cefnogi Effeithiolrwydd Clinigol,
Coleg Brenhinol yr Obstretryddion a’r Gynecolegwyr
(RCOG) www.rcog.org.uk neu efm@cog.org.uk.

Datblygwyd y wybodaeth hon i gleifion gyda chymorth y
Ganolfan Ansawdd Gwybodaeth Iechyd, Cymorth i
Ymddiriedolaeth Iechyd (gwefan www.hfht.org/chiq neu e-
bost chiq@hfht.org)

MIDIRS (Gorffennaf 1996) “Listening to your baby’s
heartbeat during labour” – un o’r pamffledi gwybodaeth yn
y gyfres Informed Choice.

